
 Terugvoer vanaf die Sinodale Diensraad
>>  Die SDR het verlede Vrydag ‘n groot deel van sy tyd afgestaan aan ‘n bespreking oor kategese en belydenisaflegging.  Tienie Bosman, Johan Avenant, Malan Nel en Lizl-Louise Schoeman het die gesprek ingelei.  ** Die powerpoint aanbieding is beskikbaar op die Noordelike Sinode se webblad (http://www.ngk-ntvl.com/bedieningshulp.htm).  Die aanbieders het belowe dat hulle binne die volgende paar dae nog ander bruikbare inligting sal verskaf wat ook deur ringe en gemeentes gebruik kan word wanneer hulle die onderwerp wil hanteer.

>>  Die begroting vir 2011/2012 is goedgekeur.  Teenoor die totale verwagte uitgawe van R16 514 600 is die totale verwagte inkomste net R15 949 230.  Van hierdie bedrag word R14 130 040 deur gemeentes bygedra.  Daar sal vanjaar R565 370 uit reserwefondse geneem moet word om die begroting te laat klop.  Kliek hier vir ‘n grafiese voorstelling van die verdeling van uitgawes.

>>  Die primariusafgevaardigdes vir die Algemene Sinode van 10-14 Oktober  is ook aangewys.  Die moderatuur sal nou met die ringe skakel vir ‘n proses waarin die sekundi aangewys word.

>>  Enigeen wat meer inligting soek kan gerus met sy ring se SDR-verteenwoordigers skakel.
Terug
 Algemene Sinode sake
1)  Establishment of Kairos Southern Africa and the Visit of Kairos Palestine to South Africa in April 2011
Hierby aangeheg is ’n mediaverklaring rakende Kairos Southern Africa, soos ontvang vanaf dr Pieter Fourie by Bybel-Media. [Lees verder...] 

2)  SACC Speaks out Against Racism

Op versoek van dr Kobus Gerber van die NGK Algemene Sinode word die volgende persverklaring van die Suid-Afrikaanse Raad van Kerke (SARK) oor rassisme gestuur [Lees verder...]

Terug
 Vrouebelange nuus
1)  Neem kennis van 'n Damesoggend wat op 17 September 2011 by NG Overkruin gehou word [Lees verder...]
2)  Jaartema vir 2011:  Bome van redding [Jes 61:1-3]  Kliek hier vir die powerpoint aanbieding wat deur die Algemene Vrouelessenaar opgestel is.  Dit kan as troos en bemoediging in die gemeentes gebruik word.
Terug
 Gebed werk nie, sê leraar - ‘n nabetragting (deur ds Albert Cruywagen – Riebeeckpark)
Wat ‘n interessante week vir die kerk! Sedert Dinsdag 1 Maart se bogenoemde berig op Beeld se voorblad is daar baie gepraat en geskryf oor gebed. [Lees verder...]

Terug
  Kollega- en gemeente-nuus
Riviera-Jakaranda:  Twee gemeentes in die Moot in Pretoria, te wete Jakaranda en Riviera, het een geword 
Die hele proses is voltrek toe Jakaranda Gemeente op 28 Februarie 2011 amptelik ophou bestaan en die kerkraad van die nuwe gemeente Riviera-Jakaranda op Woensdagaand 2 Maart 2011 gekonstitueer het. [Lees verder...]

---------------------------------------------------------------------------
Hartbeesspruit-Queenwood (Klipkerk bedieningspunt (Hatfield) - 'n Vakature vir 'n musiekleier (met as hoofverpligting: orrelis) het ontstaan. 
Navrae:  ‘n Meer volledige posbeskrywing is op aanvraag by die kerkkantoor beskikbaar. (Tel nr: 012 333 1797, Ure: 08:00-14:00, Maandae tot Vrydae) . Sluitingsdatum vir aansoeke: 30 April 2011.
---------------------------------------------------------------------------
Lynnwood:  Vakature: Jeugleraar - Die gemeente beskik oor 'n vakature vir 'n voltydse Jeugleraar. Vir meer inligting gaan na www.nglynnwood.co.za of kontak die kerkkantoor by 012 348-1245. Sluitingsdatum vir aansoeke: 4 April 2011.  [Lees verder...]
---------------------------------------------------------------------------
Overkruin bied op 16 April 2011 ’n Herfsmark aan op die kerkterrein te Kameeldoringlaan 65, Wonderboom.  Hierdie Herfsmark is die markgeleentheid waar enige wettige produk vir eie wins verkoop kan word. [Lees verder...]
---------------------------------------------------------------------------
Rietfontein-Noord rig 'n uitnodiging aan kunstenaars:  Gedurende Pinkster bied die gemeente weer hulle jaarlikse kunsuitstalling aan van 3-12 Junie.  Die tema vanjaar is:  Jesaja vir 2011.  Werke in enige medium kan uitgestal word.  Belangstellendes kan vir Francois kontak by 084 8608000 of by francois@ngkrn.co.za
Terug
 Konferensies, Kursusse, geleenthede ens.
Geleenthede/kursusse vir voortgesette bedieningsontwikkeling. Vir besonderhede kan jy die betrokke kursus op die webbladsy van die Sentrum vir Kontekstuele Bediening (http://www.ccm.up.ac.za) oproep by Afrikaans (akademiese programme(. 

*  Misdaad in SA en die rol van die Kerk - P001504 (Tweetalige Aanbieding) : Pretoria: 16 April 2011 

*  Radio Kommunikasie - P001599 : Pretoria: 18 – 20 April 2011

*  Bybel en sy Boodskap - Module 1A  SEQ CHAPTER \h \r 1(3de herhaling) : Pretoria: 19 – 20 April 2011

*  Bybel en Sy Boodskap -  SEQ CHAPTER \h \r 1Modules 3 A (1ste keer) : Pretoria: 19 – 20 April 2011
*  Kreatiewe veroudering - P001832 : Pretoria: 10-12 Mei 2011
---------------------------------------------------------------------------
Excelsus Sentrum vir Bedieningsontwikkeling, Universiteit van Pretoria: VBO-kursusse 2011 
- Laai inskrywingsvorm af / Laai program af in pdf-formaat
---------------------------------------------------------------------------
'n Retreat word van 15-17 April 2011 deur die Sentrum vir Spiritualiteit (Ring van Suidoos-Pretoria), onder leiding van Willem Nicol aangebied by die Good Shepherd langs Hartbeespoortdam.  [Lees verder...]

---------------------------------------------------------------------------
Wintertyd is uitreiktyd:  Dr Ryk van Velden, beplan om ons op 16 April in Gauteng te kom bedien. Lees verder
Terug
 Ander nuus
Vakature: Direkteur (kontrak aanstelling):  Die Universiteit van Pretoria se verbintenis tot kwaliteit maak hulle een van die top navorsingsuniversiteite in die land en gee hulle 'n mededingende voordeel in internasionale wetenskap- en tegnologie-ontwikkeling.  

In die nastrewing van die ideale van uitnemendheid en diversiteit, word aansoeke vir die bogenoemde pos by die Sentrum vir Kontekstuele Bediening ingewag.  [Lees verder...]

---------------------------------------------------------------------------
Potchefstroom-Oos is vanjaar 50 jaar oud, en vier fees oor die naweek 2-4 September 2011.  Die gemeente nooi alle oud-leraars, kerkraadslede, lidmate, kinders wat in die koshuise was, en enigeen wat 'n verbintenis met die gemeente het of gehad het om aan die fees te kom deelneem. 
>>  Skakel met Ronel (+27) 018 290 5036 of potch-oos@absamail.co.za vir meer inligting.

---------------------------------------------------------------------------
Missie Japan:  besoek http://www.missiejapan.co.za/ en lees die jongste nuusbrief.

---------------------------------------------------------------------------
Ds Koos Beukes se jongste nuusbrief begin so:  "...Jare gelede het ek die verhaal gelees van ‘n applikant-predikant wat aansoek gedoen het om beroep te word na ‘n gemeente.  Die skriba het die aansoeke een-vir-een voorgelees en toe op een afgekom met min of meer die volgende strekking..." [Lees verder...]
Terug
 Verjaarsdagwense

Hartlike geluk aan die volgende persone met die viering van hulle geboortedag:
12/03:  Annemarie Carelsen (Florauna, carelsen@absamail.co.za)
13/03:  Karin Barnard (Wesmoot, wesmootngk@xsinet.co.za)

13/03:  Johann Meylahn (Universiteitsoord, rmeylahn@lantic.net)

14/03:  Annelie Schmidt (Nylstroom-Oos, ewald@ngoos.co.za)

14/03:  Annalien Crafford (wonderpark, jdcrafford@netactive.co.za)
16/03:  Cathra Muller (Florandia, erdvard@xsinet.co.za)

16/03:  Erna Bosman (DRC Zambia (Lusaka), bosmanjnr@drcz.ng.org.za)

16/03:  Johanette Pretorius (Naboomspruit, loupret@telkomsa.net)

16/03:  Istie Childs (Universiteitsoord, alanchilds1@gmail.com)


-----------------------------------------------------------------------

14/03:  Piet van Vuuren (Harare, 00263 712 412 821; pvanvuuren@mango.zw)

15/03:  Rian Steyn (SA Gemeente, 0044 781 588 6872; rian@sagemeente.com)

16/03:  Flip du Toit (Universiteitsoord, 082 781 7076; ngkerk@up.ac.za)
16/03:  George Beetge (Derdepoort, 083 260 1470; george@bchip.co.za)


17/03:  Daniël de Vos (Sesmylspruit, 082 898 2243, dan.devos1@gmail.com)

17/03:  Pieter Berrangé (Rustenburg-Bergsig, 082 925 3634, pieterb@ngbergsig.co.za)

17/03:  Retief Müller (Pretoria-Oos, rmuller@kmu.ac.kr)


17/03:  DJJ Dannhauser (Emeritus, 073 590 7910)
Terug
 Ten slotte
* Mamma, waar kom ons vandaan?  [Foto aangeheg...]
Terug


 B y l a e s 
Grafiese voorstelling van die uitgawes van die Noordelike Sinode

[image: image2.jpg]NOORDELIKE SINODE - BEGROTING 2011/12

Ondersteuning, 1,743,997 ,11% Subs. Med. Emeriti, 2,527,169 ,15%

Gemeenskapsbetrok, 3615700, Hulp aan gemeentes, 412,780, 2%

2%

L

Gesamentike werk, 971,690, 6%

g Sinode, 601,320, 4%

|

itting / verteenw. N Sin, 190,000,

Getuienis, 2,125,844, 13% Sinodale Diensraad / Koordinering

en bestuur, 1,890,457, 1%

‘Gemeente-ontwikkeling, 2,435,644 ,
15%




Terug
Kairos Southern Africa

"Towards humanity with a Kairos consciousness"

Press Announcement: (a) Establishment of Kairos Southern Africa on 9 March 2011 & (b) the Visit of Kairos Palestine to South Africa in April 2011

KAIROS SOUTHERN AFRICA (KSA) will be launched publicly on Wednesday, 9 March, which is also the day that many Christians begin the season of Lent. 

Kairos is a Greek word for a time of particular challenge or opportunity, a moment in which truth, even uncomfortable self-critical truth, needs to be spoken. 

KSA was established by a group of Christians in South Africa with the aim of sustaining and strengthening the spiritual and prophetic voice in South African, Southern Africa and beyond. To achieve this, KSA aims to increase spiritual and moral awareness of the seriousness of the challenges we face in our Southern African context and in our global present-day reality. We are working particularly, but not exclusively, amongst Christians and in the churches. 

As a South African initiative, KSA seeks to revitalise the legacy of the prophetic awareness of the 1980s within which the Kairos Document was produced, and to expand this kairos consciousness in our present time. The Kairos Document of the 1980s was essentially a document reclaiming the Christian faith by the poor and oppressed in South Africa from the cold grip of the rich and powerful. 

After the launch of the 1985 Kairos Document, several Christians began to do more social analysis and to be more actively involved in the struggle against apartheid, but when political apartheid formally came to an end, most Christians retreated back into denominationalism, unable or unwilling to engage with the fundamental issues of justice in our society and the world at large. This has impoverished the Christian faith community, the Christian witness, our society and the churches. We have also not learnt what it means to act in solidarity in our own society and outside our borders. 

As the name indicates, Kairos Southern Africa will be an initiative of our region about our region and beyond. In this way it links up with networks outside South Africa, such as those that produced the 1998 Zimbabwean kairos document. We also wish to build cooperative networks with prophetic voices in other parts of Africa and beyond. 

(Several kairos statements can be found at http://ujamaa.ukzn.ac.za/UjamaaCentreAnniversary/kairos.aspx ) 

In doing so we seek to ensure that Christians, together with other faith communities and people of faith, affirm and seek justice, peace and love, so as to stand in solidarity with those who suffer and who are marginalised. As Christians we will seek to prevent the misuse of God’s name and the Bible to justify the oppression and marginalisation of others, particularly when this is done by those within the Christian community. 

Why is the KSA initiative important now?

Now that we have celebrated the 25th Anniversary of the South African Kairos Document, we are beginning to ask tough questions of ourselves, of the Church, faith communities and our societies: Have we become what we were against? Is there an alternative to an elite alliance of old and new interests, colluding (sometimes even unwittingly) to push the poor even further to the margins? If so, how do we articulate and embody this alternative? What is it that prevents Christians from taking a prophetic theological stance in our new context? These are some of the questions we aim to raise within the Christian community and to collectively seek answers to. 

The many injustices still experienced in Southern Africa (e.g. a growth in infant mortality rates, a growth in the gap between the richest and the poorest, environmental exploitation and degradation coupled with serious concerns related to governance and corruption) prompt us to start speaking truth to power, not least about power. 

We aim to assist in strengthening the re-emergence of civil society, but or civil society to re-emerge successfully, all sectors of society have to be organised. In the Southern African context the Christian community is a significant sector of our societies and needs to be visible and active wherever people struggle for justice. All Christians who share the vision and commitments of KSA are encouraged to join this body and its activities. We will also link with other groups engaged in actions to promote and secure justice for the poorest and most marginalised. 

Kairos Southern Africa does not, however, wish only to protest that which is wrong, but also to attest to and highlight the fundamental goodness in each person and in all of creation, particularly in those who are struggling to bring about justice. 

Visit of Kairos Palestine 

Our first major event: From 3–10 April 2011, KSA will be hosting a group of prominent Christians from Palestine who courageously proclaimed their truth through the Kairos Palestine document, ‘Moment of Truth‘(www.kairospalestine.ps ). Together with colleagues from Southern Africa and other parts of the global South, and with the American Jewish Theologian Dr Mark Braverman, the author of Fatal Embrace, we will reflect with our visitors on some of the issues mentioned above and explore ways of being in solidarity with them as they suffer under Israeli apartheid occupation. 

The Palestinian group comprises Archbishop Atallah Hanna, Fr Naim Ateek (www.sabeel.org), Fr Jamal Daibes Khader, Revd Mitri Raheb, Mr Rifat Kassis (coordinator of Kairos Palestine www.kairospalestine.ps); Ms Nora Carmi, Ms Eleanor Kort, Rev Nidal Abuzuluf, Ms Yasmeen Khoury and Mr Emadi Al Jelda (from Gaza). 

For more information about all the above, please contact 

Revd Moss Nthla 0828098533; ntlharo@icon.co.za 
Revd Edwin Arrison 0847351835; earrison78@telkomsa.net 
Revd Dix Sibeko 0837192994; dixsibeko@yahoo.co.uk 
Ms Dudu Masango 0787851631; dudu@sacc.org.za or 

Dr Stiaan vd Merwe 0825746201; Stiaan@coachingsa.co.za
Terug
SACC Speaks out Against Racism

The SACC notes with deep concern the content of recent debates about racism in South Africa. These debates were sparked by the remarks of Mr Jimmy Manyi, who subsequently offered an apology.

The SACC President, Bp Jo Seoka, warned that, “racism is deplorable, unacceptable and diabolical. We strongly discourage anything that smacks of racism. We call on all South Africans and particularly those holding positions of leadership to desist from any racist actions and remarks”.

“We have fought against white racism and the creation of Bantustans and will with the same religious commitment fight against any other form of racism” said Bp Seoka. He continued saying that “the God who liberated us, also created us and we are all created in the image of God. We must therefore zealously guard against any and all ideologies and philosophies that promote divisions. The challenge today is for all South Africans to be united in action against injustices and poverty.”

“The SACC appreciates the passion and emotions with which many South Africans are responding to the unwelcome remarks of Mr Manyi.  We are reminded of our painful past and commitment to ensuring that old discriminatory practices are not allowed to rear its ugly head. However, we are challenged to find ways of responding to apologies. Particularly for us, in the Church, it is important to assess the truthfulness of an apology and to encourage processes of reconciliation and healing. This is a commitment of the SACC that we are able to offer to Mr Manyi and those he offended, Bp Seoka concludes.

For more information please contact: 

Bp Jo Seoka 082 893 1378

Mr Eddie Makue- 082 853 8781
Terug
Gebed werk nie, sê leraar - ‘n nabetragting

(deur ds Albert Cruywagen – Riebeeckpark)

Wat ‘n interessante week vir die kerk! Sedert Dinsdag 1 Maart se bg. berig op Beeld se voorblad is daar baie gepraat en geskryf oor gebed. Die opskrif van die berig asook die bewoording van die plakkaat is natuurlik die media se praktyk. Neels Jackson het die berig geskryf (wat ‘n seleksie is uit die onderhoud met my ). Alle berigte word deur die redaksie in ‘n poel gegooi en gesif. Ghadaffi het nie selfmoord gepleeg nie en Mandela is nog orraait. Die finale oorweging vir die titel en die voorbladberig is: Sal mense die koerant koop as hulle die plakkaat lees en/of die koerant op die rakke sien lê? DIt was dus nie Neels of my keuse nie.

*  Daar was talle reaksies in die koerant en sy webwerf, asook na my persoonlik d.m.v. foon-oproepe, sms’e, e-posse en facebook-inskrywings.

*  Drie radio-stasies het gereageer, nl. RSG (persoonlike gesprek en inbelprogram op Praat Saam), OFM en Radio 2000 (telefoon-onderhoud).

*  RSG se Amore Bekker het my aangewys as die “pronkperd” van die week!

Hier is die buitelyne van my gedagtes oor hierdie onderwerp, ter wille van groter duidelikheid:

*  Gebed is en bly ‘n integrale deel van die gelowige se lewe. Niemand mag dit wegneem nie.
*  Daar kan tipes gebede onderskei word, bv. skietgebedjie, noodgebede, formuliergebede, rituele gebede, gewoonte-gebede, lofbedes, dankgebede, versoek-gebede  t.o.v.  krisisse, sorg, bewaring, ens.

*  God se wil speel ‘n sentrale en oorkoepelende rol in gebede.

*  Soms word gebede verhoor. Niemand het dan daarmee ‘n probleem nie.

*  Soms word gebede egter nie verhoor nie.  Hoe rym dit dan met God se wil? Dis my fokuspunt. Die media het dit raakgesien en hulle eie woorde gekies om dit te verwoord!

‘n Inherente deel van die debat (wat hopelik in die toekoms na die oppervlak sal kom), is die manier hoe God in ons gedagtes leef (godsbegrip). Die tradisionele en algemene opvatting is teisme. Ek gebruik ‘n nuwe term, nl. nieu-teisme. Dis my eie non-akademiese woord. My uitgangspunt is en bly teisties (nie deisme nie), maar met vars inhoud. Omdat ek God--in-my met die grootste ontsag bejeen, en omdat niemand God ooit volledig kan begryp nie, is ek besig om my lewe lank hieroor na te dink, te lees en te gesels. Deel van my nadenke is die geskiedenis en ontstaan van die Bybel, die Christendom en die kerk met sy dogma. 

Ten slotte:

*  Hoe wil God die de facto situasie op aarde na sy wil verander?

*  Daar is Christene (waarvan sommiges gereelde kerkgangers is) by wie die betekenis van naasteliefde nog nie ingesink het nie.

*  Ek hoop die debat bring die swygendes weer terug na die kerk. Baie mense het net stil-stil uit die kerk geloop. Dalk is hierdie debat vir hulle ‘n inkompunt. Talle het my daaroor gekontak.

*  Hier is ‘n vraag aan diegene wat my gekruisig het: Het jy moeite gedoen om te verstaan wat ek gesê het? 

*  Het ek verwarring gebring?  Nee. Die “verwarring” bestaan lankal!

*  Groot dankie aan die Ring van Kempton Park se ringskommissie wat wel die moeite gedoen het, en my nou verstaan en grootliks bystaan. Ons ring gaan tydens sy komende ringsitting bespreking voer oor “God se wil”.

*  Ek waardeer Riebeeckpark se leierskorps en talle lidmate wat dieselfde gedoen het.

*  ‘n Relevante sub-onderwerp verdien verdere bespreking, nl. God in die natuur. God is volledig en op verbysterende wyse teenwoordig in die natuur. Kan ons bid vir reên?
Terug

Twee gemeentes in die Moot in Pretoria, te wete Jakaranda en Riviera, het die afgelope paar jaar lank van tyd tot tyd gesamentlike aksies en projekte onderneem. Die destydse ring van Eloffsdal en die huidige ring van Sentraal-Moot, waarvan Jakaranda en Riviera deel is, het na aanleiding van 'n grondige demografiese en bedieningsondersoek deur 'n eksterne konsultant 'n aantal jare gelede, ook dié twee gemeentes aangemoedig om eenwording te oorweeg.

Op 12 Desember 2010 is die eerste gesamentlike erediens deur die twee gemeentes gehou, terwyl die gemeentes se onderskeie aksies en bedieninge ook saam begin funksioneer het. Intussen het Riviera 'n nuwe leraar in die persoon van dr. Paul du Plessis beroep, wat op 16 Januarie 2011 bevestig is. Terselfdertyd het die nuwe gemeente wat deur die eenwording tot stand gekom het en as Riviera-Jakaranda bekend staan, begin funksioneer. 

Die hele proses is voltrek toe Jakaranda Gemeente op 28 Februarie 2011 amptelik ophou bestaan en die kerkraad van die nuwe gemeente Riviera-Jakaranda op Woensdagaand 2 Maart 2011 gekonstitueer het. Wat die eenwording besonders maak, is dat nie een van die gemeentes finansieel in 'n posisie was dat hulle nie meer kon voortbestaan nie. Die gemeente het ook pas sy eerste basaar gehou as verhoudingsbou- en fondsinsamelingsgeleentheid.

Die gemeente word benewens dr. Paul du Plessis ook deur dr. Fanie Cronjé, ds. Dieter de Bruin (studente) en dr. Cas Kruger (seniors) bedien. Die geboue van die ou Riviera Gemeente word deur die gemeente benut. 

Ons as gemeente kan die Here nie genoeg dankie sê nie vir 'n proses wat met weinig haakplekke en groot entoesiasme en ondersteuning van gemeentelede voltrek kon word. Ons dank ook aan die ring van Sentraal-Moot en die Noordelike Sinode vir hulle bydrae en ondersteuning in die proses. 

Namens die Gemeente Riviera-Jakaranda
Terug
Fakulteit Teologie: Sentrum vir Kontekstuele Bediening

Vakature:   DIREKTEUR
(Kontrakaanstelling, hernubaar onderhewig aan beskikbaarheid van fondse)
In die nastrewing van die ideale van uitnemendheid en diversiteit, word aansoeke vir die volgende pos ingewag. 

Die Universiteit van Pretoria se verbintenis tot kwaliteit maak ons een van die top navorsingsuniversiteite in die land en gee ons ‘n mededingende voordeel in internasionale wetenskap- en tegnologie-ontwikkeling. 

Die Sentrum vir Kontekstuele Bediening funksioneer as 'n selfstandige en ten volle erkende sentrum in die Fakulteit Teologie. Die Sentrum lei pastors/leiers van verskillende denominasies op in die verstaan en gebruik van die Bybel en in bedieningsvaardighede. Om hierdie doelwitte te behaal, doen die Sentrum navorsing in en bied kursusse aan in Teologie en kontekstuele bediening wat daarop gemik is om die plaaslike kerk in Suid-Afrika geestelik op te bou. Daar sal van die aangestelde kandidaat verwag word om saam met die huidige Direkteur tot die einde van 2011 te werk, waarna hy/sy volle verantwoordelikheid sal aanvaar. 

PLIGTE:

Die posbekleër se primêre verantwoordelikhede sluit die volgende in (maar is nie beperk nie tot):

· Doseerverpligtinge op voor- en nagraadse vlak;

· Die nakom van navorsingsverpligtinge en -take soos deur die Fakulteit Teologie neergelê;

· Betrokkenheid by komitees van die Fakulteit Teologie;
· Verantwoordelik vir die bestuur en werksaamhede van die Sentrum.
MINIMUM VEREISTES: 

· Toepaslike doktorsgraad in Teologie (verkieslik in Praktiese Teologie);

· Bewese passie vir en belangstelling in die voortgesette en lewenslange leer van Christelike leiers;

· Bewese ervaring in ekumeniese verhoudings;

· Bewese ervaring in bestuur, administrasie en fondswerwing;

· Bewese ervaring van die Suid-Afrikaanse konteks;

· Onderrig ervaring in ‘n tersiêre omgewing. 
Die jaarlikse vergoedingspakket vir hierdie pos sal in ooreenstemming met die suksesvolle kandidaat se kwalifikasie- en ervaringsvlak wees. UP onderskryf die BESTMED Mediese Skema en dra 50% van die toepaslike maandelikse paaiement by. 

Aansoekers word versoek om elektronies aansoek te doen met vermelding van die toepaslike verwysingsnommer.   (Verwysingsnr: 20292)

Om aansoek te doen vir hierdie pos, heg asseblief aan:

· ‘n Omvattende CV;

· Gesertifiseerde afskrifte van kwalifikasies;

· Die name en kontakbesonderhede (e-pos en telefoonbesonderhede) van 3 kontakbare referente;

· Die name en kontakbesonderhede van eweknie beoordelaars (akademie en navorsing);
· Selfevaluering.
SLUITINGSDATUM: 31 Maart 2011

Geen aansoek sal oorweeg word as dit na die sluitingsdatum ontvang word nie, of as dit nie ten minste aan die minimum posvereistes voldoen nie. 

NAVRAE: Prof M Nel - Tel: (012) 420 4951

AANVANGS VAN DIENS: 1 Mei 2011 (of so spoedig moontlik daarna)

Indien daar nie teen 31 Mei 2011 met u in verbinding getree is nie, aanvaar asseblief dat u aansoek  onsuksesvol was. 

Die Universiteit van Pretoria is verbind tot gelykheid, billike diensbetrekkinge en diversiteit. 

Ooreenkomstig die Gelyke Indiensnemingsplan van die Universiteit en die doelwitte en teikens wat daarin vervat is, mag voorkeur gegee word aan kandidate uit onderverteenwoordigde aangewese groepe maar word nie tot sulke kandidate beperk nie. 

Alle kandidate wat aan die aanstellingsvereistes voldoen word uitgenooi om aansoek te doen. 

Die Universiteit van Pretoria behou die reg voor om nie 'n aanstelling in die pos soos geadverteer te maak nie.
Terug
NG Lynnwood

Vakature: Jeugleraar
Die gemeente 

· is ‘n voorstedelike gemeente in die ooste van Pretoria en val binne die Noordelike Sinode;

· het ongeveer 2800 lidmate met 2 eredienste op Sondae om 09:00 en ‘n aanddiens met 'n jeugkarakter om 18:30.

Die suksesvolle kandidaat

· sal deel wees van 'n span van 5 predikante, waarvan een onder andere Nuwe Generasie (tieners, studente en jong volwassenes) hanteer.

Sleutelverantwoordelikhede:
· Saam met die predikantespan verantwoordelik vir die geestelike leiding en versorging van die gemeente;

· Nuwe Generasie-bediening, gefokus op tieners, studente en jong volwassenes, waaronder die beplanning en koördinering van jeug-eredienste en ander jeug-aktiwiteite;

· Die daarstel van 'n netwerk met betrokke gemeenskapsorganisasies en die omliggende hoërskole;

· Ander bedieningsverantwoordelikhede, soos in die predikantespan toegedeel.

Meer inligting tov die profiel en aansoekvorms is verkrygbaar by die kerkkantoor:

012 348-1245, per epos by kerkkantoor@nglynnwood.co.za of www.nglynnwood.co.za. .

Sluitingsdatum vir aansoeke:  4 April 2011.
Terug
Herfsmark: NG Overkruin
Die NG Gemeente Overkruin bied op 16 April 2011 ’n Herfsmark op die terrein van die Gemeente te Kameeldoringlaan 65, Wonderboom, aan.

Die Herfsmark is die markgeleentheid waar enige wettige produk vir eie wins verkoop kan word. Enigeen wat belangstel, binne of buite die Gemeente, word uitgenooi om van hierdie lekker kuiergeleentheid gebruik te maak om hulle produkte te kom verkoop.

Pannekoek, worsrolle, kerrie & rys, koeke, terte en koeldrank word egter uitgesluit aangesien die Gemeente dit self gaan verkoop.

 Vir diegene wat niks het om te verkoop nie, is dit die ideale geleentheid om hulle te kom verlustig in ŉ heerlike mark atmosfeer, saam te kuier, en natuurlik, om die verkopers van alles en nog wat, te ondersteun. 

Stalletjies wat die grootte van ŉ motorparkeerplek is kan teen R150 stuk vir die geleentheid gehuur word.  Aansoeke, met die volle betaling, sluit 28 Maart 2011.
Vir meer inligting en aansoekvorms kan die Kerkkantoor (012 567 2177, Opsie 1), Faan van Wyk (082 469 0804) of Rudi van Heerden (082 832 5565) geskakel word of besoek http://www.ngoverkruin.org.za/.

Terug
Ds Koos Beukes nuusbrief
“Laat u Naam geheilig word;

Laat u koninkryk kom;

laat u wil ook op die aarde geskied

(Matt 6:10).
BEROEPBAAR:

Jare gelede het ek die verhaal gelees van ‘n applikant-predikant wat aansoek gedoen het om beroep te word na ‘n gemeente.  Die skriba het die aansoeke een-vir-een voorgelees en toe op een afgekom met min of meer die volgende strekking:

“Eintlik is ek ‘n sendeling wat aansoek doen om in die Moederkerk julle predikant te wees.  Op die oomblik sit ek verhoorafwagtend in ‘n buitelandse tronk waar ek seer sekerlik van hoogverraad (opstand teen die regering) aangekla sal word.  Volgens die wette van hierdie land kan ek óf onskuldig bevind word en dan as vrygelatene na julle kom óf skuldig bevind word en gestraf word.  Die moontlike straf sluit in tronkstraf, lyfstraf, doodstraf - of twee gesamentlik.

“Dit is nie die eerste keer dat ek met die owerheid bots nie en ek was al in die tronk gegooi en het ook al tevore lyfstraf ondergaan.  Ek het ook al gebots met die regiede reëls en regulasies van die Moederkerk en nie geskroom om in die openbaar een van die senior leiers in die kerk as ‘n huigelaar te bestempel nie.

“Voor my bekering het ek aan ‘n ander godsdiens behoort en die christene met ‘n passie gehaat.  Ná my bekering het ek die drang gehad om die evangelie te verkondig, maar ek moes 13 jaar wag voordat ek ‘n beroep gekry het as mede-leraar in ‘n gemeente.  Ons twee het baie goed klaargekom totdat dit vir ons duidelik geword het om as sendelinge na die heidene te gaan.  Daar het egter later ‘n breuk tussen ons gekom omdat ek geweier het dat ‘n familie-lid van hom weer met ons moet saamgaan.

“As sendeling het ek my eie modus operandi wat daarop neerkom dat ek die evangelie suiwer verkondig en nie skroom om liberale teoloë aan te vat nie.  Dit het al tot baie botsings gelei.  Ek bly ook nie lank in een gemeente werksaam nie, maar lei dadelik dissipels op om met die gemeentewerk voort te gaan terwyl ek aanbeweeg na die volgende een.  Soms word ek gedwing om uit ‘n gemeente te vlug, soms word ek uitgelag, soms word ek valslik beskuldig.

“Ek is ongetroud en nie baie gesond nie.”

Op hierdie stadium sê die voorsitter: “Broer Skriba, wie is hierdie sendeling wat aansoek doen?”

“Nee Broer Voorsitter, ek weet nie.  Sy aansoek is nie op ‘n vel papier geskryf met ‘n briefhoof, ‘n naam, ‘n adres of ‘n kontaknommer daarop nie.  Die posstempel op die koevert dui die plek aan vanwaar dit geskryf is, nl Rome, en hy onderteken dit net met bewerige groot letters as:  PAULUS.

“Maar hier onder aan die brief is ‘n naskrif wat lui:  ‘My persoonlike ontmoeting met die Verrese Jesus het my lewe totaal verander.  Daarom wil ek niks anders onder julle verkondig as Hom, die Gekruisigde nie.’”

ONS GERINGE BYDRAE:

Hoe meer ek na Paulus as sendeling kyk, hoe meer raak ek daarvan bewus dat ek maar ’n geringe aandeel gehad het in die vestiging van God’s koninkryk op aarde.  Trouens, dit is al reguit aan my gestel:  “Jy is nie ‘n sendeling se voetsole nie.”  Ek sal maar, saam met jou, eersdaags voor die groot wit troon moet gaan staan en hoor hoe Hý my aandeel evalueer.

Intussen, gedryf deur my liefde vir Hom, gaan ek voort om met dit wat tot my beskikking gestel word, aan te hou om Hom te dien.  Ná alles, dit is sý Naam wat geheilig moet word, sý koninkryk wat moet kom en sý wil wat moet geskied.

BYBELS, BYBELS, BYBELS!

Ons ontvang soms bydraes vir die verspreiding van Bybels.  Daar is veral een gemeente wat die afgelope paar jaar gereeld aan ons ‘n substantiewe bedrag skenk vir Bybelverspreiding.  Philemon laai Bybels af.

BUIG DIE BOOMPIE.....

Aan al die gemeentes wat Sondagskoolmateriaal bestel het, kon ons dit betyds versend - al het ons afrol-masjien met die laaste boekie die gees gegee!  Maar hy sal darem herstel kan word.  Philemon maak pakkies.

BUROKRASIE IN BEHEER:

Op Hammanskraal is die bouwerk tydelik gestaak want al die bouplanne is nou skielik nie goedgekeur nie.  En ons weier om geld onder die tafel deur te stoot.  Ons sal maar so ‘n rukkie wag om te sien of daar dalk ‘n eerlike amptenaar is wat ons kan help.

ZOEKNOG EN LILYDALE:

Daar is hulp aan ons belowe en ons sal sodra dit koeler word, daar inval.  Om in die somermaande in die Laeveld geboue se sinkdakke op te sit is nie raadsaam nie.

MAUMONG:

Ou Jakob, ons bouer, het die ringmuur en die vloer van die lapa klaargemaak.  Hy is nou net elders besig en intussen word die sloot vir die fondament gegrawe.  Sodra hy klaar is met sy huidige kontrak sal ons die muur bou - en die bok hok slaan!

Hartlike groete!
Ds Koos Beukes en personeel

marindacox@mweb.co.za / 0825741341/0
Terug
Wintertyd is uitreiktyd...

...vir baie Suid-Afrikaanse gemeentes. Dis die tyd wanneer bakkies en 4x4's met Bybels en gereedskap gelaai word en ons Afrika binnevaar. So is baie kerkgeboue en klaskamers opgerig, sendelinge ondersteun en bemoedig, gemeentes gehelp en bedien. Hoe lyk dit vanjaar?

Gemeentes wat so uitreik beplan, word gevra om die volgende inligting met die SDG te deel:

*  Waarheen gaan julle vanjaar? 

*  Vir die eerste keer? Of die soveelste keer? 

*  Wat is die hoofdoel van dié uitreik? 

*  Hoe word die span saamgstel (jeug? volwassenes? spesialiste? gemeentelik? ekumenies?) 

*  Het julle al 'n leier vir julle span aangewys? 

*  Sal hy/sy belangstel in 'n voortgaande gesprek oor die uitdagings van uitreike? 

*  En 'n werkswinkel saam met ander uitreikleiers? 

*  Watter onderwerpe behoort by so toerustingsgeleentheid bespreek te word?
>>  Merk dan Saterdag 16 April in julle dagboeke. Dr Ryk van Velden, ervare sendeling/toeruster/fasiliteerder van die Toerustingsburo vir Interkulturele Werkers (TIW) in Wellington, beplan op ons in Gauteng te kom bedien. Die plek (iewers in Gauteng) sal later bekend gemaak word.

>>  Stuur vir ons die antwoorde op bogenoemde vrae, en begin met ons saamgesels oor uitreike - op hierdie blog, deur e-pos, ens. Kom ons help mekaar. Deel met ons julle ervaringe (die goeies en minder goeies), julle vrae, raad, wenke - en stories. Sendelinge en oud-sendelinge word genooi om saam te gesels en onderwerpe voor te stel.

>>  Kontak ons asseblief by nuusbrief@getuienis.com. Of Ernst by 012-527-0015 of 082-656-1107.

>>  Of kom “Kuier onder die Kremetart” by http://kremetart.iblog.co.za. 

[Prent uit “Fat Free Clipart” deur Ron Wheeler. Mag gebruik word vir nie-winsgewende kerklike gebruik]
Terug
Retreat: 15-17 April 2011

'n Retreat word van 15-17 April 2011 deur die Sentrum vir Spiritualiteit (Ring van Suidoos-Pretoria), onder leiding van Willem Nicol aangebied by die Good Shepherd langs Hartbeespoortdam.  

*  Tema: Die spiritualiteit van die apostel Paulus.

*  Navrae: 012 345 2927.

*  Koste:   R800 per persoon wat alleen slaap en R720 per persoon wat kamer deel (volle losies en alles ingesluit).
>  Betaal liefs die volle bedrag (anders R300 deposito) in die volgende rekening: NG Kerk Suidoos-Pta, tjekrekening 540 580 022 (Absa Lynnwoodweg, takkode 334 745)  met vermelding “retreat, jou van en voorletters”;

stuur die bewys aan wnicol@mweb.co.za of faks 0866 729 639;

>  Stuur daarmee saam jou noemnaam en van en meld of jy alleen of saam met iemand in ‘n kamer wil wees.

[NB:  Mense wat ter voorbereiding van die retreat meer wil hoor oor stilword met die Bybel en gebed word genooi om vir ’n kortkursus te kom op Dinsdagaand 22 Maart om 19:00 by Stellastraatgemeente, Brooklyn, Pretoria.]
Terug
Ten slotte
‘n Klein dogtertjie vra haar ma:  “Waar kom die mense vandaan?”

Die ma antwoord:  “God het vir Adam en Eva gemaak en hulle het kinders gehad en so het die hele mensdom ontstaan.”

Twee dae later het die dogtertjie dieselfde vraag aan haar pa gevra.  Sy antwoord was:  “Baie jare gelede was daar ape en die mense het uit hulle ontwikkel.” 

Die dogtertjie is toe terug na haar ma toe en sê:  “Mamma, jy sê vir my dat die mense deur God gemaak is en Pappa sê dat die mense uit die ape ontwikkel het.  Hoe moet ek dit verstaan?”

“Eintlik maklik,” sê die ma.  “Ek het vir jou van my kant van die familie vertel en jou pa van sy kant!”
Terug[image: image5.png]

